
Resumo

A Sociedade Galega de Historia Natural é unha das ONGs medioambientalistas mais antigas do
estado espafiol. O longo dos seus caseque cincoenta anos de existencia vén desenvolvendo un labor de
divulgacion de estudos e comunicacion de iniciativas e loitas sociais 6 redor da defensa do patrimonio
natural galego. Neste ensaio faise un percorrido polas publicaciéns, actividades e eventos promovidos
mais salientables da SGHN, verbo da vision de biodiversidade que a organizacién propon, asi como 4
respecto das metas dos ODS.

Abstract

The Galician Society of Natural History is one of the oldest environmental NGOs in Spain. Over the
course of its almost fifty years of existence, it has been developing a work of disseminating studies and
communicating initiatives and social struggles around the defense of the Galician natural heritage. This
essay takes a tour of the most notable publications, activities and events promoted by the GSNH,
regarding of the vision of biodiversity that the organization proposes, as well as with respect to the
goals of the SDGs .

Apenas 87 dias despois de que se celebrase por vez primeira o Dia Mundial do Medio
Ambiente (DMA) en 1973, o Goberno Civil de A Corufia resolveu a inscricién do Grupo
Ornitoléxico Galego (GOG) de acordo coa lei de asociaciéns de 1964. Ainda que o seu nome
poderia suxerir un ambito de actuacidn restrinxido a ornitoloxia, o Grupo Ornitoléxico Galego
naceu cunha amplitude de miras adiantada 6 seu tempo e cun dambito de actuacién mais alé
das aves, ao incluir explicitamente na sda finalidade o “Estudo da natureza en xeral
(mamiferos, insectos, vexetacién, etc.)” e “Difundir estes fins o mdximo posible e procurar
conseguir a proteccion da natureza”. Con esta base, apenas tardou catro anos en producirse a
refundaciéon do Grupo Ornitoléxico Galego na Sociedade Galega de Historia Natural (SGHN),
unha das mais veteranas ONGs de defensa ambiental do estado, co lema “estudar e divulgar
para defender e conservar o patrimonio natural galego”. Para pofier en contexto o
‘revolucionario’ que resultou a constitucion de GOG-SGHN, hai que ter en conta que a Xunta de
Galicia e o Goberno Central non crearon unha conselleria e un ministerio do Medio Ambiente
ata 23 e 24 anos despois, respectivamente.

1. BIODIVERSIDADE TERRESTRE E MARINA E SGHN

Cando en 2015 os lideres mundiais adoptaron unha axenda global para erradicar a
pobreza, protexer o planeta e asegurar a prosperidade de todos (Naciéns Unidas, 2015), os
dous Obxectivos de Desenvolvemento Sostible (ODS 14 e 15) relacionados co medio ambiente
levaban nada menos que catro décadas no dia a dia de SGHN.

En relacién co Obxectivo de Desenvolvemento Sostible 14 (“Conservar e utilizar
sostiblemente os océanos, mares e recursos marifios e a biodiversidade marifia”) cabe salientar
os traballos de estudo e concienciaciéon desenvolvidos pola Seccién de Mamiferos marifios de
SGHN. Colaborando con Greenpeace Francia (ainda non existia Greenpeace Espafia), SGHN
participou activamente na mobilizacién internacional contra a caza das baleas dende 1980
(SGHN, 2017b). A campafia desenvolvida por SGHN tivo un peso moi significativo na
paralizaciéon desta actividade en Galicia, onde se concentraban as tres Unicas factorias
baleeiras existentes en Espafia (das empresas Mass6 Hermanos e IBSA): Moras (Xove, Lugo),
Canelifias (Cee, A Corufia) e Balea (Cangas, Pontevedra). Unha vez paralizadas as factorias
baleeiras, o voto de Espafia na Comisién Baleeira Internacional mudou e foi decisivo para
acadar a moratoria da caza para tédolos cetaceos en 1985. No que atinxe 4 conservacion
directa, a Seccién de Mamiferos marifios de SGHN mantivo en funcionamento durante quince

anos unha UCI para a recuperacion de tartarugas e lobos marifios que chegaban feridos,
enfermos ou esgotados as nosas costas (SGHN, 2017f). Na mesma lifia do Obxectivo de
Desenvolvemento Sostible 14 débese encadrar a participacidn activa na campafia en contra
dos vertidos de residuos radioactivos na Fosa Atlantica (viaxe do Xurelo, manifestacion en
Compostela), que vifian realizando Alemafia, Bélxica, Francia, Holanda, Italia, Reino Unido,
Suecia e Suiza desde a década dos anos 60; a campafia conseguiu o pronunciamento do
Parlamento Europeo contra os vertidos en 1981 e finalmente a prohibicién dos mesmos dous
anos mais tarde (SGHN, 2017e). Tamén se encadra no ODS 14, si ben mais indirectamente, a
participacion de SGHN na loita cidada contra a central nuclear de Xove na Marifia luguesa e
nas campafas contra o proxecto de instalar varias fabricas de celulosa en diversos puntos de
Galicia. Por suposto, non se pode esquecer a participaciéon con numerosos voluntarios nas
tarefas de recollida e coidados de aves petroleadas que apareceron abeiradas despois das
sucesivas mareas negras que asolaron a beiramar galega, pero moi especialmente nas do Mar
Exeo (1992) e do Prestige (2002) (SGHN, 2002a).

Deixando aparte as relacionadas co Obxectivo de Desenvolvemento Sostible 14, a
totalidade das actuacions desenvolvidas por SGHN estan directamente vencelladas ao
Obxectivo de Desenvolvemento Sostible 15: “Xestionar sostiblemente os bosques, loitar contra a
desertizacion, deter e inverter a degradacion das terras, deter a perda de biodiversidade”. Os
exemplos son innumerables. En relacion cos bosques, compre salientar a defensa das
formacions autoctonas de bosques e montes nun senso amplo, comezando pola simbdlica
inclusion da folla de carballo no emblema da asociacidn e as plantacions de carballos en 1982
en parques de Compostela (carballeira de Santa Susana e Granxa do Sexto). No eido da defensa
dos bosques, un fito de maior importancia foi a constituciéon en 2010 da Fundacién Fragas do
Mandeo co fin de “preservar a biodiversidade na bisbarra coruiiesa de As Marifias”,
nomeadamente das formacidns forestais naturais que ainda se conservan no seu ambito
territorial; o simbolismo desta fundacion é doble polo feito de ter sido constituida
conxuntamente por tres organizacions: a Asociacion Rabo de Galo, o Grupo Naturalista Habitat
e a propia SGHN (Fragas do Mandeo, 2010).

Falando do monte en Galicia, moi especialmente en anos como este 2022, non se pode
obviar o drama das vagas recorrentes de lumes forestais contra as que SGHN leva actuando
incansablemente dende 1980. Tanto é asi que mesmo a Delegacion en Ourense de SGHN
constituise a partires dun Comité Cidadan pola Defensa dos Montes xurdido despois da
terrible vaga de lumes que asolou Galicia, e moi especialmente Ourense, en 1979. Dende
enton, SGHN ven alertando sempre dos gravisimos efectos ambientais dos incendios forestais.
Tentando unha e outra vez acadar a imprescindible sensibilizacion da cidadania e os
gobernantes, mais alé da sua cor politica (SGHN, 2020d). Facendo fronte mesmo a absurdos
intentos de silenciala con ameazas de demandas xudiciais simplemente por dicir verdades
incuestionables; ameazas que, sorprendentemente (ou non), vifieron dun sindicato agrario.

Por outra banda, o “verde Galicia” leva décadas cambiando rapidamente de tonalidade
cara un “verde Australia” polo crecemento imparable das plantacions de eucalipto e a
expansion incontrolada das acacias, intencionada en ocasions, favorecida polos lumes en
moitos outros casos (SGHN, 2019b). Eucaliptos e acacias estan a desprazar, mesmo a aniquilar
en amplas zonas, as formacions forestais naturais propias de Galicia. A divulgacién e denuncia
das repercusions que a eucaliptizacién galopante esta a ter a todos os niveis sobre os
ecosistemas galegos e a sua biodiversidade ten sido, asi mesmo, un traballo continuo de SGHN.

Sendo uns dos ecosistemas con maior biodiversidade do planeta e con nada menos que un
60-70% da sua superficie desaparecida actualmente a nivel mundial, non é de estrafiar que as
zonas humidas sexan o unico ecosistema cunha Convencion Internacional especifica dende hai

agora medio século: o Convenio de Ramsar, asinado en 1972 na cidade homénima de Iran.
Tampouco é de estrafiar que as zonas humidas tefian sido obxecto de especial atenciéon por
SGHN ao longo do ultimo medio século: as lagoas de Donifios e Valdovifio en Ferrolterra, as
Brafas de Sada nas Marifias corufiesas, a lagoa de Sobrado nas Terras de Melide, as lagoas de
Abanqueiro, Corrubedo e Louro no Barbanza, as Gandaras de Budifio na comarca de Vigo e o
complexo humido de Antela na chaira de A Limia. Diante da pasividade, cando non os
continuos atrancos ou desfeitas, das distintas administraciéns publicas, a estratexia de
actuacion de SGHN encamifiouse moi cedo a obter os dereitos para intervir en tan valiosos
ecosistemas. Asi, en 1992, SGHN asinou coa Comunidade Cisterciense de Sobrado dos Monxes
un acordo para xestionar durante 10 anos a lagoa homdnima, no que constituiu un dos
primeiros acordos de custodia do territorio en Galicia. A mesma estratexia estase a seguir a
maior escala dende 2011 na Limia, onde SGHN ten un predio en propiedade, mais de oitenta
predios de propiedade publica da AGADER-BANTEGAL alugados a longo prazo con obxectivos
de conservacidn, asi como media ducia de acordos vixentes de custodia compartida do
territorio en predios particulares e montes vecifiais en man comun, entre os que se inclie un
pequeno anaco da antiga lagoa de Antela no seu estremo nordeste (SGHN, 2011b). Nada
menos que unha ducia de especies raras ou ameazadas, a nivel nacional ou internacional,
estdn a beneficiarse dos traballos de restauraciéon ambiental de SGHN no antano gran
complexo humido Limia-Antela: un fento (Pilularia globulifera), unha planta vascular (o
cardifio da lagoa, Eryngium viviparum), un invertebrado (o notostraceo Lepidurus apus), un
peixe (Gasterosteus gymnurus), dous anfibios (a estroza Hyla molleri e o sapo de espordns
Pelobates cultripes) e 6 aves (a pillara pequena Charadrius dubius, a conicora ou avefria
Vanellus vanellus, o bilurico patirrubio Tringa totanus, a cegofiela Himantopus himantopus, a
cabra do aire ou becacina Gallinago gallinago e o mazarico Numenius arquata). Na mesma lifia
lévase traballando dende 2014 nas Ribeiras do Rio Louro dentro da ZEC Gandaras de Budifio
(SGHN, 2014b). No caso da Limia e as Gandaras de Budifio as actuacions de SGHN
encamifianse a restauracion parcial dos seus ecosistemas acuaticos e forestais, polo que se
encadran a perfeccion na Década para a Restauracion dos Ecosistemas (2021-2030),
declarada por Nacions Unidas para previr, deter e reverter a degradacion dos ecosistemas de
todo o mundo, pois a experiencia coa pandemia da COVID-19 salienta a necesidade dun “plan
sdlido destinado d proteccion da natureza, de xeito que a natureza poida protexer d
humanidade”.

No cadro do Obxectivo de Desenvolvemento Sostible 15, un labor fundamental para poder
“deter a perda de biodiversidade” é precisamente cofiecer ben a biodiversidade, eido no que a
elaboracién e actualizacién dos atlas de distribucion das distintas especies presentes nun
territorio é, simplemente, insubstituible. Consciente desta realidade, SGHN lanzouse a obter
unha “Aproximacién d distribucion dos Vertebrados terrestres de Galicia durante o quinquenio
1980-85", subtitulo do “Atlas de Vertebrados de Galicia” que finalmente conseguiu publicar en
1995 logo dunha odisea de multiples atrancos, sobre todo econd6micos pero tamén
burocraticos (SGHN, 1999). Malia a longa demora na sta publicaciéon cando xa estaba
rematado, o atlas galego foi un dos primeiros a nivel estatal. O esforzo desenvolvido por SGHN
e os numerosos voluntarios foi enorme, e o Atlas de Vertebrados de Galicia converteuse en obra
de referencia para todos os interesados no tema, dende simples afeccionados ata
investigadores, pasando polas empresas de consultoria e a propia administraciéon para
elaborar estudos de impacto ambiental e xustificar as declaracidons de impacto ambiental. Por
si quedaba algunha dubida, a transcendencia deste fito adiantado ao seu tempo quedou
plenamente de manifesto no "Debate do Estado da Nacion” de 1999 cando o Congreso dos
Deputados instou a realizaciéon dun “Inventario Nacional de Hdbitats e Taxons... instrumento de

vital importancia para o desenvolvemento e aplicacion da Estratexia Espafiola para a
Conservacion e Uso sostible da Diversidade Bioldxica”. A realizacidn de ditos atlas nacionais, que
contou con financiacién publica, iniciouse dias décadas despois de que SGHN comezase o
“Atlas de Vertebrados de Galicia” e comezaron a publicarse a partires do ano 2003. En 2011 a
Seccion de Herpetoloxia de SGHN publicou o segundo “Atlas dos Anfibios e Réptiles de Galicia”
(SGHN, 2011a), que dende entdn actualiza anualmente con informes de acceso libre na paxina
web da asociacion (SGHN, 2020a). Na mesma lifia, en 1984 a Seccién de Entomoloxia de SGHN
lanzou o programa ESENGA (EStudo ENtomoloxico GAlego) co obxectivo de cofiecer a
presenza e distribucién de distintos grupos de insectos en Galicia co fin ultimo de protexelos
(SGHN, 2017c). O froito mais salientable ata agora do programa ESENGA é o “Atlas e libro
vermello de Carabini, Cychrini e Lucanidae (Insecta, Coleoptera) de Galicia” publicado en 2015
(Rey Muniz, 2015), pero a vista xa estd posta nun préximo atlas sobre as bolboretas ditirnas
de Galicia, do que se pode considerar un aperitivo a publicacion o pasado ano de
“Papilionoidea do Parque Natural Encifia da Lastra (Ourense, Galicia)” (Rey Muiiiz et al., 2021).

Si os estudos de distribucién da biodiversidade autdctona son imprescindibles para poder
protexela, igualmente importante e cofiecer a reparticion das especies exdticas,
nomeadamente das invasoras que son actualmente unha das principais ameazas para a
conservacion da diversidade bioldéxica, tanto en Galicia como no resto do mundo. Ben
consciente deste feito, a Seccion de Botanica de SGHN lanzouse en 2015 & dificil tarefa de
elaborar un Atlas de Flora Exdtica Invasora de Galicia, que se atopa ainda na recollida de datos
novos e recompilacion de datos publicados (SGHN, 2017a). Cando estea rematado sera unha
ferramenta imprescindible para “adoptar medidas para previr a introducion de especies
exoticas invasoras e reducir de forma significativa os seus efectos nos ecosistemas terrestres e
acuaticos e controlar ou erradicar as especies prioritarias” como se demanda expresamente
no Obxectivo de Desenvolvemento Sostible 15.

Os datos contidos nos estudos e informes feitos por SGHN, en solitario ou en colaboracion
con outras entidades, resultaron decisivos para a declaracién das cinco zonas humidas galegas
de importancia internacional incluidas na lista Ramsar (ria de Ribadeo, ria de Ortigueira,
Lagoa e areal de Valdovino, Complexo das praias, duna e lagoas de Corrubedo, Complexo
intermareal Umia-Grove-Carreirdn), asi como para a creacion do Parque Natural da Serra de
Encifia da Lastra (SGHN, 2002b), a declaracién da Zona de Especial Proteccidn para as Aves de
A Limia e a inclusion da Illa de Cortegada no Parque Nacional Maritimo-Terrestre das Illas
Atlanticas de Galicia. Lamentablemente, polo de agora ditos estudos e informes non
conseguiron a declaracidn da Serras de Ancares e O Courel, nin do Monte Pindo, como Parques
Naturais. Os informes elaborados por SGHN foron, asi mesmo, determinantes para a
proteccién dos habitats de oito especies no Plan de Ordenacion do Litoral, e a inclusién de
diversas especies de insectos y vertebrados no Catalogo Galego de Especies Ameazadas, asi
como da prohibicion total da caza da perdiz charrela (Perdix perdix), a avefria ou conicora
(Vanellus vanellus) e, nalguns concellos ourensans, da cabra do aire ou becacina (Gallinago
gallinago). Pola contra, hai que lamentar que os chamamentos feitos dende os anos 70 para
prohibir a caza da pita do monte (Tetrao urogallus) caeron en saco roto durante demasiado
tempo e cando a administraciéon quixo reaccionar xa era demasiado tarde e a pita do monte
pasou a engrosar a lista de especies extintas en Galicia. Oxala non aconteza o mesmo coa
camarifia (Corema album) que SGHN solicitou en 2018 incluir no Catalogo Galego de Especies
Ameazadas co apoio de todos os vogais do Observatorio Galego da Biodiversidade (agas dos
nomeados pola Xunta de Galicia) e que durme nalgin caixén da Conselleria de Medio
Ambiente (SGHN, 2019a).

Si ben as devanditas actuacidns a prol da biodiversidade marifia e terrestre no cadro dos
Obxectivos de Desenvolvemento Sostible 14 e 15 levan sempre asociada unha compofiente
clara de bioculturalidade (sé se aprecia e defende o que se cofiece), un dos proxectos estrela
desenvolvidos por SGHN tivo como primeiro obxectivo a compofiente biocultural. Este foi o da
“Escola Taller Brafia” na Ribeira Sacra (Loureiro, Nogueira de Ramuin, Ourense) dende 1989
ata 1992, que contou con financiaciéon do Instituto Nacional de Emprego e o Fondo Social
Europeo. Con modulos de medio ambiente, turismo ambiental, carpinteria, albanelaria e
canteria, a “Escola Taller Brafia” puxo o seu gran de area na formacidon ambiental e profesional
de mais de medio cento de desempregados no medio rural e apoiou logo a sta constitucion
nunha cooperativa que, trinta anos despois, ainda existe.

2. “... DIVULGAR PARA DEFENDER E CONSERVAR O PATRIMONIO
NATURAL GALEGO”

Como ben reflicte a destacada posicién no seu lema, o labor divulgativo é unha peza
esencial nos traballos de SGHN a prol da proteccion do patrimonio ambiental galego. As
actividades desenvolvidas e os materiais publicados son multiples e diversos.

Entre as actividades de divulgacién compre salientar a organizacién de congresos
especializados (ornitoloxia, micoloxia, mamiferos marifios), a realizacién de charlas,
conferencias e cursifios sobre temas moi variados (arborado, biodiversidade, contaminacion,
entomoloxia, espazos protexidos ou que deberan protexerse, herpetoloxia, incendios forestais,
mineria, residuos, zonas himidas,...), a participaciéon en mesas redondas e a organizaciéon de
xeiras ou roteiros naturalistas divulgativos por toda a xeografia galega.

Un labor gris e xeralmente pouco agradecido é a participaciéon moi activa nos tramites de
consultas previas e/ou de informacién publica das novas normativas sobre temas ambientais,
asi como dos plans e proxectos, tanto publicos como privados, con posibles afecciéns sobre o
medio ambiente. Como mostra da magnitude deste traballo baste sinalar que, en promedio,
SGHN personouse en 278 asuntos (leis, plans ou proxectos) cada ano durante o ultimo
quinquenio. Arroteamentos, concentracions parcelarias, contaminacién, granxas industriais,
instalacions enerxéticas (encoros, parques edlicos, centrais térmicas, tendidos eléctricos), leis
e plans da administracién, mineria e residuos constitiien o groso dos proxectos aos que SGHN
presenta alegaciéns. Nalgunhas ocasions este labor, normalmente gris, acada unha enorme
relevancia e transcendencia publica cando, mais alé dos efectos ambientais, o proxecto en
cuestion ten potencialmente unha forte incidencia social (sanitaria e/ou sobre o medio de
vida). Exemplos paradigmaticos son os casos da mina de ouro de Corcoesto (SGHN, 2014a) e a
de cobre de Touro, que desencadearon unha intensa contestacion social en 2013 e 2015, asi
como o ‘vendaval de proxectos eoélicos’ dos ultimos dous anos. Tan s6 para o caso de
Corcoesto, SGHN impartiu 11 conferencias, concedeu 36 entrevistas, difundiu tres
publicaciéns cientificas decisivas e lanzou unha campafia en Change.org que recolleu mais de
244.000 sinaturas (SGHN, 2014a). Os temas de maior interese e posibles repercusions
ambientais son regularmente enviados a todos os medios de comunicacién (axencias, prensa
escrita e electronica, radio e televisiéon) e aos grupos politicos, ademais de publicarse na
paxina web e as redes sociais de SGHN. A acollida dos comunicados ou posicionamentos de
SGHN nos medios de comunicacién e nos partidos é moi variable, dependendo do tema, do
momento e dos intereses particulares de cada quen: non enfadar aos anunciantes ou
patrocinadores importantes (sexan privados ou institucionais) no caso dos medios de
comunicacién, situaciéon do partido politico no goberno ou na oposicién, coincidencia cunha
oportunidade politica ou electoral, etc.

6 Revista Internacional de Comunicacion y Desarrollo, 4(17) (2022). ISSN-e: 2386-3730
https://doi.org/10.15304 /ricd.4.17.8796


https://doi.org/10.15304/ricd.4.17.8796

A Sociedade Galega de Historia Natural: comunicacidn e divulgacién do ambientalismo en Galicia

Entre os materias publicados a lista é verdadeiramente longa e variada. Como Grupo
Ornitoléxico Galego publicaronse tres nimeros do boletin Bubela entre 1973 e 1975. Xa como
SGHN, en 1977 nace “Brafia”, a primeira revista cientifica en galego (SGHN, 2001b). Nun
primeiro momento pensouse en chamala “Fisterra”, pero finalmente foi “Brafa” o nome
elixido, por diante doutras tres alternativas que tifian asi mesmo duas silabas e cinco letras:
“Campa”, “Furna” e “Lubre”. Como era de agardar, o principal atranco para a publicacién de
“Brafia” foi sempre o econdmico. Inicialmente o problema foron os elevados custes de
impresion, que foron substituidos polo custe desorbitado da distribucion cando o primeiro se
reduciu enormemente grazas a informatica, mentres que os envios postais comezaron unha
imparable escalada de prezos ata o punto de superar os gastos de edicion e impresion. A
traxectoria de dez numeros (once volumes) en papel de “Brafia” percorre 26 anos de
divulgacidn cientifica e ambiental, ata que en 2013 foi case completamente reemprazada pola
edicién electronica bilingiie galego-inglés e de acceso libre, que leva xa nove numeros
publicados, dispofiibles como os anteriores (hoxe dixitalizados) na paxina web de SGHN
(SGHN, 2001b).

Hai agora 40 anos, en 1982 publicouse o primeiro nimero de “Paspallds” o boletin
divulgativo para os socios de SGHN, que vai xa polo seu numero 57, todos eles dixitalizados e
dispofiibles na paxina web de SGHN (SGHN, 2001c). En aras a reducién da pegada ecoldxica e
para non trasladar aos socios o enorme incremento dos custes en plena gran crise econémica,
0 “Paspallds” voou cara unha edicidn e distribucion case exclusivamente electronica en 2006 a
partires do seu numero 40 (SGHN, 2001c).

Combinados coa realizacién de saidas naturalistas de divulgacién, no ultimo cuarto do
século XX e primeiros anos do XXI, SGHN publicou sete roteiros naturais e de sendeirismo
para zonas de sobranceiro interese natural como a Lagoa da Frouxeira (1977, 1985),
Ferrolterra (1984, 2001), Corrubedo (1987), Lagoa de Donifios (1990) e a Ribeira Sacra
(1991).

Os “Voceiros” sobre temas ambientais de actualidade ocupan tamén un espazo destacado
entre as publicacions divulgativas de SGHN. Cabe salientar “O asunto nuclear” (Gonzalez
Gurriaran, 1978), editado cando mais candente estaba a oposiciéon ao proxecto de central
nuclear de Xove en Lugo, e “As baleas cara d extinciéon” (Pifieiro Seage et al., 1982), no cadro da
campafia iniciada en 1980 pola defensa dos mamiferos marifios e contra das tres factorias
baleeiras existentes en Espafia, todas na beiramar. Mentres que a ameaza nuclear e a caza das
baleas son, afortunadamente, cousas do pasado en Galicia, o dito en “Os incendios dos montes”
(Cortizo Amaro, 1983), “Incendios forestais” (SGHN, 1985; 1991. e “O lobo” (Penas Patifio,
1985) segue a ser, por desgracia, de plena actualidade.

Nun formato completamente diferente, pensado para humanos de 9 a 99 anos, a Seccién
Antela publicou “Un conto de verdade: a historia de Antela contada por unha cegoiia” (Gonzalez
e Silvar, 2011) para divulgar os valores ambientais que ainda conserva A Limia e recadar
fondos para as iniciativas de conservacion e recuperacion de zonas humidas e outros habitats
de interese ambiental que desenvolve ao longo da chaira limia. Unha vez esgotada a
publicacion inicial en papel, s6 en galego, o conto esta agora dispofiible en PDF (previa doazon
simbdlica de dous euros) na paxina web de SGHN en seis idiomas: galego, castelan, catalan,
francés, inglés e portugués.

Entre os informes elaborados e difundidos por SGHN cabe salientar o adicado a “Os
macizos montafosos ourensdns” (Rodriguez Gracia, 1985), o “Informe final Programa arao”
(Rodriguez Silvar et al., 1991) co resume dos resultados do proxecto LIFE homdnimo da Unién
Europea, as “Consideracions e propostas para a reestruturacion medioambiental do Complexo
Intermareal Umia-0 Grove e Istmo da Lanzada (Pontevedra)” (1994), a “Proposta de Parque

Natural das Serras do Courel, de Cereixidos, dos Cabalos, de Encifia da Lastra o os Montes de
Oulego (Lugo, Ourense e Ledn)” (SGHN, 2002b) que formulaba a creaciéon dun gran parque
natural inter-comunitario de 88.732 ha, e a “Proposta de inclusion da Camarina (Corema
album) no Catdlogo Galego de Especies Ameazadas coa categoria de Vulnerable” (2018) para
garantir a proteccidn e conservacion dunha especie tan emblematica e vencellada a beiramar
galega, e a stia toponimia, como a camarifia. Noutro orde de cousas, débese tamén indicar o
envio do “Programa pola Terra” de Amigos da Terra, FEG e SGHN 0s partidos politicos con 12
propostas pola sustentabilidade na seguinte lexislatura do Parlamento Galego.

No que agora se poderia incluir nunha categoria de eventos “hibridos” polo recurso a
formatos tradicionais de conferencias-mesas redondas combinado coa dispofiibilidade das
suas gravacions na web e redes sociais de SGHN, non se poden esquecer as Xornadas Galegas
de Patrimonio Natural e Biodiversidade organizadas anualmente pola Delegacién de
Pontevedra da SGHN dende 2017 (SGHN, 2021), de xeito presencial as tres primeiras edicions
e forzosamente telematicas as duas ultimas por mor das limitacions sanitarias derivadas da
pandemia da COVID-19.

Nos ultimos anos SGHN vén realizando un gran esforzo na elaboraciéon de fichas
divulgativas sobre a diversidade bioléxica de Galicia. Actualmente, estan xa dispoiiibles as
correspondentes a 27 especies de liques (SGHN, 2020c), 51 especies de flora exoética invasora
(SGHN, 2017d), 122 especies de bolboretas en 11 fichas (Rodrigo Dapena, 2015), 14 especies
de anfibios en 3 fichas (Asensi Cabirta e Rodrigo Dapena, 2018) e 5 especies de aves nunha
ficha (Rodriguez Pomares e Rodrigo Dapena, 2018). As fichas estan libremente dispofiibles en
PDF na web de SGHN, pero tamén estan a venda impresas e plastificadas para seu uso no
campo.

Como non poderia ser doutro xeito nos tempos que corren, ainda mantendo a divulgacion
con materiais clasicos como camisetas, carteis, marcapaxinas ou pegatinas, o recurso as
posibilidades que brinda internet non para de medrar, con presencia na web (www.sghn.org),
Facebook (@SociedadeGalegadeHistoriaNatural), Twitter (@SGHN_Galicia), Instagram
(@soc.galegahistorianatural) e Youtube (UC3A00i6NAy_-g9AdDNgxL_Q).

Por ultimo, tratdndose dunha ONG rexional sen animo de lucro, seguramente a actividade
mais singular de divulgacién de SGHN é a de ter nada menos que un Museo de Historia Natural
no centro de Ferrol dende 1991 (SGHN, 2001a). Un museo constituido cun improbo esforzo de
incontables voluntarios e que se mantén aberto ao publico, con acceso gratuito, grazas a un
convenio que se renova anualmente co Concello de Ferrol, independentemente da cor politica
da corporacidn, dende hai mais dun cuarto de século. Da exposiciéon permanente do Museo de
Historia Natural de SGHN son especialmente salientables as pezas relacionadas co medio
marifio con esqueletes e dermoplastias de peixe lUa, tartarugas marifas, baleas (incluido un
esquelete de 18 metros), cachalotes, arroaces, caldeirons e candorcas, ademais dun calamar
xigante e unha rara quenlla fucifiuda. Mencién aparte merecen tanto a coleccidn
conquilioloxica do Contraalmirante ferrolan Claudio Montero y Gay, con exemplares de
Filipinas e Cuba doada pola stuia familia, e os holotipos (espécimes en base aos que se describe
para a ciencia unha nova especie) de catro especies de zifios fésiles de hai quince millons de
anos, exemplares Unicos de incalculable valor cientifico. Ademais conta con mostras de
herbarios, algarios e coleccidns de insectos e vertebrados terrestres. A meirande parte das
pezas expostas non son de exemplares sacrificados para a stia incorporaciéon ao museo, senén
que proceden de capturas accidentais por barcos pesqueiros, espécimes atopados mortos
(abeirados, atropelados,..) ou que morren en centros de recuperaciéon. O Museo de Historia
Natural recibe mais de oito mil visitantes anuais, tanto de residentes como de turistas, de
todas as idades, con visitas guiadas baixo demanda e, dende 2021, con visitas virtuais en lifia

para centros educativos. O servizo divulgativo do Museo de Historia Natural complétase coa
Biblioteca da Natureza Xavier Sofiora.

3. IMPORTANCIA DA COMUNICACION NA PROCURA DOS ODS 14 E 15

Agas a campafia a prol da moratoria da caza das baleas, pddese afirmar que ningunha
iniciativa importante de conservacion ambiental en Galicia triunfou exclusiva, ou
principalmente, por motivos estritamente ambientais. En todos os casos houbo tamén unha
forte compofiente socio-econémica, de saudde publica e/ou de rexeitamento ao que se
considera unha agresién ‘externa’. Vexamos algins dos exemplos mais salientables.

Un exemplo paradigmatico é o da mobilizacién contra os vertidos radioactivos na fosa
atlantica. Un agresor externo (os gobernos de Alemafia, Bélxica, Francia, Holanda, Italia, Reino
Unido, Suecia e Suiza) estaba a verter uns residuos perigosos lonxe das stas fronteiras pero
preto da nosa beiramar, ameazando os recursos marifios (fonte de alimentos, riqueza e postos
de traballo) e potencialmente a satde dos cidadans a traveso do consumo de alimentos con
contaminacion radioactiva. Ademais, os efectos socioecondmicos dun desastre impactarian
sobre todo na franxa costeira, de lonxe a mais poboada e na que se asentan os medios de
comunicacion mais fortes. Obviamente, os vertidos eran e son unha auténtica bomba de
reloxeria para todo o ecosistema marifio pero, agids para os mais concienciados, este non
deixaba de ser un motivo secundario. A guinda da mobilizacién foi a viaxe épica do Xurelo, un
pequeno pesqueiro de baixura con catorce activistas galegos a bordo e que, por mor dunha
avaria no buque de Greenpeace ao que ia apoiar, atopouse sé en alta mar fronte aos
cargueiros, escoltados por buques de guerra holandeses, que vertian os bidons con residuos
radioactivos. O resultado deste “pensa global, actiia local” combinado coa forza internacional
de Greenpeace foi espectacular, conseguindo que se prohibise o vertido ou soterramento de
residuos radioactivos no leito marifio en aplicacién da “Convencién sobre a Prevenciéon da
contaminaciéon do mar por vertidos de residuos e outros materiais” ou “Convencién de
Londres”.

Ao longo do ultimo século foi medrando unha longa lista de accidentes de petroleiros que
asolaron as costas galegas (SGHN, 2002a): McAndrew (Reino Unido) en 1917, Boris
Sheboldaeff (Rusia) en 1934, Nord Atlantic (Alemafa) en 1943, Janina (Francia) en 1957,
Bonifaz (Espana) e Fabiola (Francia) en 1964, Spyrus Lemos (Liberia) en 1968, Polycommander
(Noruega) en 1970, Jakobs Maerks (Dinamarca) en 1975, Urquiola (Espafia) en 1976, Andros
Patria (Grecia) en 1978, Aegeam Sea (Grecia) en 1992 e Prestige (Liberia-Grecia) en 2002. Este
ualtimo colmou o vaso e, ao berro de Nunca mdis!, houbo unha mobilizacion cidada sen
precedentes en repulsa pola nefasta xestion oficial da marea negra do Prestige e de loita para
tentar mitigar os seus efectos sobre os ecosistemas marifios e litorais. Podemos asegurar que
Nunca mdis! de seguro non se teria producido neses termos se non fose polas dramaticas
consecuencias sobre recursos econémicos da maior importancia na franxa litoral (pesca,
marisqueo, turismo), ameazando a calidade e cantidade de toda a variedade de alimentos de
orixe marifio e a saide dos consumidores.

Os éxitos das campafias do Xurelo e de Nunca mdis! contrastan coa pouca ou nula
preocupacién pola contaminacién directa do medio marino litoral debida a acciéns e inacciéns
propias - como os vertedoiros de lixo a car6n do mar (A Coruiia, Laxe, Baiona,...), verteduras
de augas residuais sen depurar das principais aglomeraciéns urbans e industriais (A Coruiia,
Pontevedra, Vigo) - que continuaron durante décadas, amosando unha preocupacién moito
menor pola contaminacién galega que pola foranea. O éxito de Nunca mdis! contrasta tamén co
estrepitoso fracaso dos galegos na loita contra as outras mareas negras, as que de xeito

recorrente arrasan a lume e auga (incendios e erosion) os nosos montes de xeito silencioso ...
agas que se acheguen demasiado & autoestrada ou autovias e as zonas mais densamente
poboadas da beiramar.

O terceiro exemplo é o das campafias e mobilizacidons cidadas contra o proxecto de
explotacion da mina de ouro en Corcoesto pola empresa canadiana Edgewater Exploration. A
campana inicial baseada sobre todo en cuestiéons ambientais discorria cunha feble acollida
social e pouca repercusion nos medios de comunicacidn, especialmente na radio e television
publicas galegas, asi como nalgin grupo editorial préximo ao proxecto. A situacién cambiou
radicalmente cando se destaparon os enormes riscos de contaminacion por arsénico e de que
estoupara a balsa de residuos mineiros, con impactos directos sobre a satide, o medio de vida
e a propia vida das persoas. Unha brillante colaboracién das principais asociacions ambientais
galegas coas plataformas de afectados e a disposiciéon das novas canles de comunicaciéon a
traveso das redes sociais, xunto coa magnifica cobertura nalgins medios de ambito nacional,
conseguiron pasar por enriba do bloqueo informativo do principal grupo editorial galego e
dos medios publicos da Xunta de Galicia. Si o Xurelo foi a guinda da campafia contra os
vertidos radioactivos na fosa atlantica, a recollida de sinaturas en Change.org contra a mega-
mineria apoiada nun magnifico video que arrasou nas redes sociais e a multitudinaria
manifestacion baixo o lema de Galicia non é unha mina! supuxeron un punto de inflexion
decisivo que forzou o rexeitamento do proxecto pola Xunta de Galicia por cuestions técnico-
econdmicas cando xa lle outorgara unha declaracién de impacto ambiental positiva. Para
sorpresa de Edgewater, da Xunta de Galicia e de algiin importante grupo mediatico, a campafa
contra a mina de Corcoesto gafiouse en Internet e as redes sociais, pofiendo de manifesto que
o control dos medios de comunicacién clasicos xa non abondaba para controlar a informacion.
Pouco despois, o proxecto de reabrir a mina de cobre de Touro por unha asociaciéon de
empresas (chinesa, galega) enfrontouse coa oposicion ecoloxista e cidada, organizada de xeito
semellante ao caso de Corcoesto, polos problemas de contaminacién das augas (drenaxe
acidos de mina, metais pesados) na bacia do Ulla ata a ria de Arousa e os riscos para a
poboacion e os medios de vida en caso de que rebentase algunha das xigantescas balsas con
residuos mineiros (SGHN, 2020b).

Pero mentres as campafias contras as minas de Corcoesto e Touro foron senllos éxitos na
defensa ambiental, as louseiras seguen a devorar O Courel e Valdeorras a Quiroga e Carballeda
de Valdeorras en xigantescos buratos negros (SGHN, 2022): o ultimo destes dous concellos
leva sacrificado nada menos que o 11% do seu territorio nos altares da mineria e o “progreso”.
Lonxe dos principais nucleos de poboacion, sen efectos moi visibles sobre a sailde humana e
inicialmente de propiedade galega (hoxe en boa parte en mans de multinacionais ou fondos de
investimento estranxeiros), as iniciativas para que polo menos cumpran estritamente a
lexislacion ambiental estiveron abocadas ao fracaso malia o terrible impacto sobre a paisaxe e
o medio natural.

Outro exemplo poderia ser o dos impactos da proliferacion incontrolada e desmedida de
granxas industrial sen base territorial e a pésima xestidn dos residuos gandeiros (zurros,
estercos) na cabeceira da bacia do rio Limia (SGHN, 2019c). SGHN levaba anos alertando das
suas consecuencias sobre o recurso auga, en calidade e cantidade, e os ecosistemas acuaticos
do antano magnifico complexo humido Limia-Antela, sen resultado algun. Vecifios e
autoridades quedaron abraiados pola espectacular proliferacion de cianobacterias toxicas no
encoro das Conchas en 2011, negandose a aceptar a orixe do problema ata que a insistencia de
SGHN con datos oficiais e estudos cientificos conseguiu pouco a pouco convencelos. Pero nada
se fixo para resolver o problema orixinado augas arriba. Tan s6 a partires de 2020, cando

diversas poboacions da chaira limid quedaron sen auga potable debido a contaminacién por
nitratos, comezou unha mobilizacion cidada reclamando Auga limpa xa!

Destes exemplos pddense aprender varias leccions. A primeira, lamentablemente, é que a
concienciacion ambiental en Galicia é realmente bastante inferior ao desexable e mesmo ao
que o comun dos cidadans respostaria nunha enquisa. A segunda é que si non se tocan as
fibras mais sensibles da poboacidn, é dicir, saide, esperanza de vida e riqueza econ6mica, as
campanas de defensa ambiental para o cumprimento dos Obxectivos de Desenvolvemento
Sostible 14 e 15 tefien (moi) poucas posibilidades de éxito. A terceira é que a resposta cidada é
moito maior fronte as desfeitas ambientais causadas por un inimigo ou agresor externo que
fronte as ocasionadas polos propios galegos. A cuarta é que para que unha campafia ambiental
sexa exitosa son imprescindibles as sinerxias entre as principais organizacidns ecoloxistas e
naturalistas galegas coas plataformas de vecifios afectados, exprimindo ao maximo as
posibilidades de difusiéon da informaciéon mediante Internet e as redes sociais. Por ultimo, pero
non por iso menos importante, a informacion que manexen e difundan as organizacidns
ambientalistas debe ser seria e rigorosa, pero transmitida de xeito claro e didactico.

